
LIMIAR Aproveitamento dos Recursos do Medio Natural

Nesta comunicación presentaremos a materia de libre
configuración do centro denominada Aproveitamento
dos recursos do medio natural (ARMN) impartida no
IES Pedregal de Irimia de Meira (Lugo).

Esta experiencia pode ser exportábel a outros centros
galegos, con outras configuracións distintas, como
medio para loitar contra o despoboamento na zona
rural galega e como imprescindíbel fonte de
coñecementos para o alumnado urbano.

O IES Pedregal de Irimia está localizado na Vila de Meira,
capital dunha pequena comarca lucense formada polos
concellos de Meira, Pol, Ribeira de Piquín e Riotorto. Esta
ten 5231 habitantes (2017) distribuídos en 310,3 km2 o
que fai que teña unha das máis baixas densidades de
poboación de Galiza: 16,86 hab/km2.

A comarca de Meira é unha bisbarra de interior que limita
ao norte coa Mariña Oriental, ao leste coa Fonsagrada, ao
sur coa comarca de Lugo e ao oeste coa da Terra Chá.
Posúe unha orografía accidentada nunha boa parte do
territorio pero tamén ten chairas e vales moi produtivos
para uso agrogandeiro.

COMARCA DE MEIRA:
• Meira
• Pol
• Riotorto
• Ribeira de Piquín

COMARCA DA TERRA CHÁ:
• A Pastoriza
• Castro de Rei

O despoboamento foi a tónica dominante dende a
segunda metade do século XX que vai unido cun
avellentamento dos seus habitantes. Isto fai que xa
haxa moitos núcleos deshabitados así como unha boa
porcentaxe da súa superficie improdutiva. Por desgraza,
as características da comarca de Meira son moi
semellantes á maioría das comarcas do interior galego
polo que a proposta que pasarei a debullar nos
seguintes puntos sería totalmente trasladábel a todos
os centros de ensino galegos (uns por rurais e outros
por urbanos como comentamos antes).

Profesorado: 27 (2 compartidos)
Alumnado: 155
PAS: 5

1º ESO: 2 grupos
2º ESO: 2 grupos
3º ESO: 1 grupo (desdobrado nas 

troncais)
4º ESO: 1 grupo
1º de BAC: 1 grupo (Científico 

Tecnolóxico e Humanidades e CCSS)
2º de BAC: 1 grupo (Científico 

Tecnolóxico e Humanidades e CCSS)

OBXECTIVOS Aproveitamento dos Recursos do Medio Natural

Obxectivos da materia:

• Coñecer o medio natural circundante.

• Aproveitar os recursos do medio como fonte de
ingresos principal ou complementaria.

• Poñer en valor o medio rural galego.

• Traballar dun xeito sustentábel e ecolóxico.

• Facilitar o contexto práctico e a motivación para
aplicar os contidos doutras materias.

• Adquirir coñecementos básicos de horticultura,
fruticultura, apicultura...

En definitiva:

• Converterse nunha ferramenta máis para
loitar contra a lacra do despoboamento do
rural galego (a Galiza baleirada).

• Fornecer de coñecementos básicos sobre o
medio circundante ao alumnado urbano de
Galiza.

CONTIDOS Aproveitamento dos Recursos do Medio Natural

UD 1: A RELACIÓN CO MEDIO NATURAL

UD 2: O MONTE MULTIFUNCIONAL

UD 3: FRUTICULTURA

UD 4: HORTICULTURA

UD 5: APICULTURA

UD 6: FERRAMENTAS PARA O MEDIO RURAL

UD 1: A RELACIÓN CO MEDIO NATURAL

1.1 Estrutura da poboación

1.2 Economía local

1.3 Solo

1.4 Clima

1.5 Sustentabilidade e produción ecolóxica

1.6 Experiencias reais de aproveitamento dos
recursos

UD 2: O MONTE MULTIFUNCIONAL

2.1 Estrutura da propiedade e xestión

2.2 Especies arbóreas galegas

2.3 Aproveitamento madeireiro

2.4 Os froitos do monte. A castaña

2.5 Micoloxía

2.6 Pastoreo

UD 3: FRUTICULTURA

3.1 Especies e variedades

3.2 Sementeira e transplante.

3.3 Labores de mantemento. A poda

3.4 Multiplicación

3.5 Enfermidades e pragas

UD 4: HORTICULTURA

4.1 Especies e variedades

4.2 A horta e o invernadoiro

4.3 Sementeira e transplante

4.4 Labores de mantemento. A rega

4.5 Enfermidades e pragas

UD 5: APICULTURA

5.1 Polinización e flora melífera

5.2 As abellas: mestra, obreira e abázcaro

5.3 A colmea e os utensilios do apicultor

5.4 O apiario: estrutura e emprazamento

5.5 A reprodución: control da enxamía e
multiplicación

5.6 Sanidade apícola: enfermidades e inimigos

5.7 Produtos das abellas. A esmelga

UD 6: FERRAMENTAS PARA O MEDIO RURAL

6.1 Administracións públicas

6.2 Cooperativismo

6.3 As TIC no medio rural

6.4 Formación

6.5 Investigación

ORGANIZACIÓN DOS CONTIDOS POR ESTACIÓNS

METODOLOXÍA Aproveitamento dos Recursos do Medio Natural

A materia de ARMN débese impartir cunha metodoloxía
práctica:

• Primando os traballos de investigación tanto individuais como
en grupo, nos que teñan que interaccionar coa súa contorna
máis inmediata.

• Realizando debates e exposicións orais en clase para que o
alumnado intercambie coñecementos e teña un papel activo.

• Empregando as TIC (internet) como fonte de recursos (ao
igual que a biblioteca escolar) así como para dar soporte aos
traballos (Writer), cálculos (Calc) e presentacións (Impress).

• Realizando, cando sexa posíbel, traballos prácticos
(plantacións, regas, podas, enxertos...) e manipulativos.

METODOLOXÍA Aproveitamento dos Recursos do Medio Natural

• Facendo exposicións de traballos para que sexan visualizados
polo resto do centro (exposición de cogomelos, herbario de
árbores autóctonas...).

• Visualizando recursos audiovisuais (documentais, vídeos...)
naquelas partes que non se poidan traballar de xeito práctico
(aproveitamento madeireiro, esmelga...).

• Realizando saídas escolares (Oficina comarcal agraria, Distrito
forestal, explotacións ecolóxicas...) para aproveitar a súa
contorna como privilexiado recurso didáctico.

A lingua vehicular da materia será o galego, xa que se trata de
fomentar un aproveitamento respectuoso e sustentábel dos
recursos do medio natural máis próximo e que a lingua
maioritaria da zona rural en Galiza é o galego.

Ao longo destes catro cursos colaboramos con distintas asociacións na 
impartición da materia:
• Asociación Micolóxica Lucus.
• Asociación dos Ensinantes de Ciencias de Galicia (ENCIGA).
• AVOAR (Educación e cultura comunitaria para o desenvolvemento 

rural).
• GDR Condado Paradanta.
• Tempo da Aldea Sociedade Cooperativa Galega.
• Sociedade Iberoamericana de Pedagoxía Social.

Así como con institucións:
• Concello de Meira.
• Oficina Comarcal Agraria de Meira.
• Distrito forestal X da Terra Chá.
• Universidades de Santiago de Compostela, A Coruña e Vigo.

RECURSOS Aproveitamento dos Recursos do Medio Natural

A nivel de espazos precísase:

• Interior (aulas):

o Aula de grupo (explicación do profesor/a, traballos
individuais...).

o Biblioteca (traballos en grupo, debates, exposicións orais...).

o Aula de informática (procura de información na rede, agás
que o alumnado teña portátiles do proxecto E-Dixgal, que se
pode substituír pola aula de referencia).

• Exterior: sería ideal que o centro dispuxese dun patio onde ter
unha pequena horta ou invernadoiro, ou cando menos algunha
árbore para facer prácticas (poda, enxerto, rega...). Se isto non
for posíbel tamén se pode suplir con acordos con algún
particular próximo (importancia da interacción coa contorna).

Polo tanto a materia non precisa de espazos específicos que non 
poida ter calquera centro de ensino secundario (IES ou CPI) galego.

https://app.weathercloud.net/d1512251061#current

https://app.weathercloud.net/d1512251061#current

Tendo en conta que o profesorado que imparta a materia non
teña formación previa no mundo agroforestal, é importante
dispoñer duns materiais didácticos (libro de texto en papel e en
formato dixital –E-Dixgal– e páxina web para intercambiar
experiencias), tanto para o alumnado como de material
complementario para o profesorado.

Se o orzamento do departamento/centro o permite e existe
posibilidade de dispor dun pequeno almacén poderíase ir
mercando cada ano material e ferramentas relacionadas con
diversos aspectos do temario (tesoiras de poda, sachos, pás,
regadeiras, colmeas de diferentes tipos, material básico de
apicultura...).

AVALIACIÓN Aproveitamento dos Recursos do Medio Natural

A avaliación debe primar dun xeito equilibrado:

• A participación na clase.

• O interese polo medio circundante.

• O traballo en equipo.

• Os contidos procedimentais.

• Os contidos teóricos.

Tendo isto en conta a observación, acompañada de rúbricas para
cada actividade, será unha ferramenta práctica e útil para facer a
avaliación. En canto aos contidos teóricos, que nunca deberían
superar o 50% da nota da avaliación é preferíbel que sexan
avaliados mediante traballos individuais e/ou exames nos que
predominen as preguntas tipo test, resposta curta, relacionar,
completar... e non as de respostas longas.

Cando falamos de avaliación só pensamos en avaliar ao alumnado
pero esquecémonos de avaliar a propia materia (neste caso é
fundamental tendo en conta que é unha materia de libre
configuración de centro), así como o traballo desenvolvido polo
profesor/a.

DESENVOLVEMENTO Aproveitamento dos Recursos do Medio Natural

No curso 2017-18 o claustro e o consello escolar do IES Pedregal
de Irimia aprobaron (por unanimidade) o currículo da materia
ARMN como libre configuración propia do centro, a impartir en
2º da ESO e cunha carga lectiva de 1 hora semanal. A Inspección
educativa deu o visto e prace ao proxecto.

No curso 2018-19 impartiuse por vez primeira a materia, sendo
escollida polo 59% do alumnado (a folla de matrícula permitía a
escolla entre catro materias). Os resultados académicos foron
óptimos: 100% de aprobados na avaliación ordinaria e unha nota
media de 7,4; quedaron algúns contidos por traballar pero o
alumnado valorou positivamente a experiencia.

No curso 2019-20 impártese por segunda vez, sendo elixida polo 55%
do alumnado, tamén cuns bos resultados (100% de aprobados na
avaliación ordinaria e unha nota media de 8,2). Neste curso
enfrontamos o confinamento pola pandemia coa substitución dos
contidos prácticos do terceiro trimestre por novos recursos de índole
audiovisual que estiveron a disposición do alumnado a través de E-
Dixgal. A maior parte do alumnado seguiu as clases semanais con
puntualidade e interese, entregando os traballos propostos polo
profesor.

No curso 2020-2021 impártese por terceira vez (dende o
departamento de Física e Química), sendo escollida polo 72% do
alumnado (habendo dous grupos de 2º da ESO). Houbo uns resultados
moi bos a nivel académico (100% de aprobados na avaliación ordinaria
e unha nota media, tamén, de 8,2). A finais de curso realizouse unha
enquisa valorando tanto a materia como o profesor cuns resultados
moi satisfactorios.

No curso 2021-2022 impártese por cuarta vez, sendo escollida polo
76% do alumnado (habendo dous grupos de 2º da ESO). A comezo de
curso realizouse un cuestionario para saber o por que da matrícula na
materia e que aspectos da mesma lle gustaban máis. Os resultados
veñen a indicar que a transmisión do boca a boca con antigos alumnos
da materia é o vector fundamental para as inscricións na materia.

CONCLUSIÓN Aproveitamento dos Recursos do Medio Natural

A materia de Aproveitamento dos recursos do medio natural
ofrece un inmenso potencial para axudar a identificar na
contorna xeográfica do alumnado posíbeis saídas de tipo
económico e laboral, así como aumentar a autoestima daqueles
que viven no medio rural.

Sendo este o cuarto curso que se imparte no IES Pedregal de
Irimia (Meira) os resultados son moi positivos podendo
estenderse o proxecto (optativa, proxectos interdisciplinarios...)
a calquera tipo de centro (rural e urbano) sempre que se
elaboren uns recursos básicos que faciliten a docencia da mesma
por parte do profesorado de ciencias.

Quenda de preguntas


